Bo'lim mudiri

Viloyat mehnatkashlarining ijtimoiy-iqtisodiy ahvolini o'rganib boradi va bu haqda viloyat kasaba uyushmalari tashkilotlari birlashmasi kengashi rayosatiga masala tayyorlab axborot berib boradi, viloyatdagi davlat va xo'jalik organlari, ish beruvchilar bilan eng dolzarb masalalarni birgalikda ko'rib chiqadi va takliflar loyihasini tayyorlaydi.

Mehnatkashlarining ijtimoiy-iqtisodiy va huquqiy manfaatlarini himoya qilishda mehnatga haq to'lash, bandlik, yangi ish o'rinlarini tashkil etish, ishsizlik masalalari bo'yicha viloyat mehnat va aholini ijtimoiy himoya qilish bosh boshqarmasi, huquq organlari va boshqa tegishli tashkilotlar bilan hamkorlikda ish olib boradi.

Mehnatkashlarning ijtimoiy-iqtisodiy va huquqiy manfaatlarini himoya qilishda davlat, nodavlat-notijorat tashkilotlar bilan hamkorlikda olib borilayotgan ishlarni tahlil etadi va umumlashtiradi.

Davlat ijtimoiy dasturlari bajarilishini ta'minlaydi, yuqoriroq ijtimoiy muhofazaga muhtoj xodimlar (yoshlar, nogironlar, qariyalar, bolalik ayollar) manfaatlarini himoya qilish borasida ish olib boradi. 

Viloyat hokimligi, O'zbekiston savdo-sanoat palatasi viloyat boshqarmasi bilan viloyat kasaba uyushmalari tashkilotlari birlashmasi kengashi o'rtasida mintaqaviy kelishuvi hamda korxona, tashkilot, xo'jaliklarda jamoa shartnomalari tuzish ishlariga amaliy yordam ko'rsatadi. Jamoa kelishuvlarini loyihalarini jamoatchilik ekspertizasidan o'tkazish va ro'yxatga olishni tashkil etadi.

Boshlang'ich tashkilotlar ishini o'rganadi, tahlil qiladi va amaliy yordam ko'rsatadi.

Kam ta'minlangan oilalar, nogironlar, nafaqaxo'rlar va o'quvchi-yoshlar uchun ijtimoiy himoya tizimini takomillashtirish borasida mutasaddi tashkilotlar bilan hamkorlikda ish olib boradi.

Ishlovchi xodimlarga ish haqining o'z vaqtida to'lanishini tahlil etib boradi, ish haqidan qarzdorlikni bartaraf etish bo'yicha tarmoq kasaba uyushmalari bank, mutasaddi tashkilotlar bilan birgalikda chora-tadbirlar ishlab chiqadi.

Ijtimoiy himoyaga taalluqli bo'lgan yuqori tashkilot organlari, birlashma kengashi majlisi va rayosati qarorlarining bajarilishi ustidan nazorat olib boradi.

Aholining turmush darajasini belgilovchi asosiy mezonlarni, yashash minimumini, iste'mol mollari, turar joy va boshqalar bilan ta'minlashdagi ijtimoiy me'yorlarni aniqlashda va belgilashda, viloyatdagi hissadorlik jamiyatlari, qo'shma, chet el va hususiy korxonalarda mehnat qilayotgan korxonalar bankrotlik va iqtisodiyotdagi tuzilmaviy qayta o'zgarishlar tufayli ishdan bo'shatib olinayotgan, mehnat bozorida teng sharoitlarda raqobat qilishga qodir bo'lmagan xodimlar uchun ijtimoiy himoya mexanizmini yaratishda ishtirok etadi. 

Ijtimoiy sherikchilik yo'nalishidagi viloyat majmuaviy dasturlarini, ijtimoiy va iqtisodiy rivojlanishning istiqbol va joriy rejalarini ishlab chiqishda kasaba uyushmalari nomidan qatnashadi. Viloyat hokimligi, O'zbekiston savdo-sanoat palatasi viloyat boshqarmasi hamda viloyat kasaba uyushmalari tashkilotlari birlashmasi kengashi o'rtasida mehnatkashlarni ijtimoiy, iqtisodiy va huquqiy jihatdan himoya qilish bo'yicha mintaqaviy jamoa kelishuvi loyihasini tayyorlashda ishtirok etadi va uning bajarilishi bo'yicha ish olib boradi.

Viloyatdagi boshqarmalar, hissadorlik jamiyatlari, korxona va muassasalar bilan birgalikda mehnat jamoalarida nizoli vaziyatlarning oldini olishga qaratilgan chora-tadbirlarni ko'radi. O'z vakolati doirasida mehnat nizolarini hal etishda qatnashadi.

Viloyatda Xalqaro Mehnat Tashkiloti konvensiyalari ijrosining jamoatchilik nazoratini muvofiqlashtirib boradi.

Aholini ish bilan ta'minlash yuzasidan viloyat mehnat va aholini ijtimoiy muhofaza qilish Bosh boshqarmasi bilan birgalikda mehnat bozori va mehnat resurslaridan foydalanish ahvolini tahlil qilib boradi. Viloyatda aholini ish bilan ta'minlash va ishsizlik muammolarini o'rganadi. “Bandlik” dasturini amalga oshirish, aniq va yashirin ishsizlikni to'xtatib turishning samarali mexanizmlarini topishda takliflar tayyorlaydi.

Korxonalarda mehnatga haq to'lanishining eng kam miqdoriga, ish haqini va qonunchilikda belgilangan to'lovlarning o'z vaqtida to'lanishi borasidagi kafolatlarga rioya qilinishda ish beruvchilar javobgarligining harakatdagi mexanizmini amalga oshirish bo'yicha takliflar tayyorlaydi. Ishlovchilarga ish haqi to'lovlarini o'z vaqtida to'lab borilishi, maoshni kechiktirib to'lash amaliyotiga barham berishni tegishli tarmoq kasaba uyushmalari va xo'jalik organlari orqali nazorat qiladi.

Nodavlat sektoriga qarashli korxona tashkilotlarda yangidan tuzilgan kasaba uyushmalariga jamoa shartnomasi tuzishda amaliy yordam ko'rsatadi, mazkur sohada amalga oshirilayotgan ishlarni monitoring qiladi.

